ЙӘЙҒОР ТӨҪТӘРЕ 


ҠЫҘЫЛ 
Әллә нисәмә төрлө 
Аҫыл төҫтәр булһа ла, 
Ҡыҙыл төҫтән дә матур 
Төҫ бармы һуң донъяла?! 
Әтәстәр ҙә кикреген 
Ҡыҙыл буяуға манған, 
Хатта ут та үҙенә 
Минең төҫөмдө алған! 
Роза гөлдәре лә бит, 
Мөләйем генә көлөп, 
Ултыралар серләшеп 
Ҡыҙыл таҡыя кейеп. 
Ҡояш та байығанда 
Ялҡын яулығын болғай, 
Таң аттымы, офоҡта 
Ҡып-ҡыҙыл нурҙар уйнай. 

ҠЫҘЫЛ
Һин әйт кенә был төҫтө –
Уны һәр кеше таныр.
Тирә-яҡта, һәр ерҙә
Ҡыҙыл төҫтө ул табыр.
Болонда еләк ҡыҙыл,
Урманда ҡыҙыл балан.
Бешкән ҡыҙыл алманы
Ярата бит һәр бала. (Б.Байымов)

ЙӘШЕЛ
Матурлығы яғынан
Бер төҫтән дә ҡалышмай.
Тирә-яҡтан һин уны
Табырһың һис яңылышмай.
Йәшеллеккә төрөнгән
Урмандарым, ҡырҙарым.
Уралымдың йәшмәһе
Һибә йәшел нурҙарын.
Бар тәбиғәт балҡыуҙа
Йәшеллектең төҫөнән.
Еремә булһын биҙәк – 
Матур баҡса үҫтерәм.
(Б.Байымов)

ҺАРЫ 
Әллә нисәмә төрлө 
Аҫыл төҫтәр булһа ла, 
Һары төҫтән дә матур 
Төҫ бармы һуң донъяла?! 
Томбойоҡ та таждарын 
Һары буяуға манған, 
Алтын да бит үҙенә 
Минең төҫөмдө алған! 
ҺАРЫ
Йылмая һары ҡояш,
Һары нурҙарын ҡойоп.
Күл өҫтөндә тирбәлә
Һары матур томбойоҡ.
Һары ҡауын, һары ай,
Һары лимон, һары май.
Һайрай һары һандуғас
Һары талда арымай.
Ер өҫтө – һары башаҡ,
Ер аҫты – һары алтын.
Һары төҫ – шатлыҡ төҫө,
Хөрмәтләй уны халҡым.
(Б.Байымов)

ЙӘШЕЛ 
Әллә нисәмә төрлө 
Аҫыл төҫтәр булһа ла, 
Йәшел төҫтән дә матур 
Төҫ бармы һуң донъяла?! 
Ҡарағайҙар ылыҫын 
Йәшел буяуға манған, 
Шыршылар ҙа үҙенә 
Минең төҫөмдө алған! 

ҠАРА 
Әллә нисәмә төрлө 
Аҫыл төҫтәр булһа ла, 
Ҡара төҫтән дә матур 
Төҫ бармы һуң донъяла?! 
Ҡарлуғас та ҡаурыйын 
Ҡара буяуға манған, 
Хатта ер ҙә үҙенә 
Минең төҫөмдө алған! 

ЗӘҢГӘР 
Әллә нисәмә төрлө 
Аҫыл төҫтәр булһа ла, 
Зәңгәр төҫтән дә матур 
Төҫ бармы һуң донъяла?! 
Тәбиғәт тә тауҙарын 
Зәңгәр буяуға манған, 
Хатта күк тә үҙенә 
Минең төҫөмдө алған! 









ТӨҪТӘРҘЕ ӨЙРӘТКӘНДӘ 
Ҡыҙыл-ҡыҙыл, ҡып-ҡыҙыл, 
Алма бешкән ҡыҙарып! 
Һары-һары, һап-һары, 
Ҡояш көлә нурланып! 
Аҡ-аҡ, аҡ ҡына, 
Ап-аҡ ҡына ҡар яуған! 
Йәшел, йәшел, йәм-йәшел, 
Ағастар япраҡ ярған! 
Зәңгәр, зәңгәр, зәп-зәңгәр, 
Күк йөҙө, күлдең төҫө! 
Ҡара, ҡара, ҡап-ҡара, 
Ер өҫтө, тупраҡ төҫө! 
Һоро, һоро, һоп-һоро, 
Нимә бар, уйлап ҡара? 
(Г.Байғужина –Йосопова)

ҠАРА
Шуны белә һәр бала:
Ҡара ла бар донъяла.
Йәшәү көсөн йәшеллек
Ҡара тупраҡтан ала.
Ҡара ҡарлуғас – ярҙа,
Ҡырҙа нефть – ер майы
Ҡара торбанан аға.
Ҡара көртмәле – тауҙа,
Ҡара муйыл – туғайҙа.
Уйлабыраҡ ҡараһаң,
Ҡаранан да күп файҙа.(Б.Байымов)

Әллә нисәмә төрлө
Аҫыл төҫтәр булһа ла,
Ҡара төҫтән дә матур
Төҫ бармы һуң донъяла?!
Ҡарлуғас та ҡаурыйын
Ҡара буяуға манған,
Хатта ер ҙә үҙенә
Минең төҫөмдө алған!(А.Игебаев)
АҠ
Хуш еҫле ап-аҡ ҡалас
Аҡ ашъяулыҡ өҫтөндә.
Ем-ем итеп йылмая
Аҡһыл йондоҙҙар төндә.
Аҡ – тыныслыҡ билдәһе.
Шуға ул йыш осрар.
“Мин тыныслыҡ яҡлы”, - тип,
Аҡ күгәрсен осорам.
(Б.Байымов)

КҮК 
Күм-күк төҫкә мансылған 
Баш осонда күк йөҙө. 
Ҡыҙығып көнгә баҡҡан 
Сабыйҙың күк күҙе. 
Күңелдәге хыялым 
Саҡыра күк йыһанға. 
Яратам мин күк төҫтө, 
Күгем аяҙ булғанға. 










ЗӘҢГӘР 
Әллә нисәмә төрлө 
Аҫыл төҫтәр булһа ла, 
Зәңгәр төҫтән дә матур 
Төҫ бармы һуң донъяла?! 
Тәбиғәт тә тауҙарын 
Зәңгәр буяуға манған, 
Хатта күк тә үҙенә 
Минең төҫөмдө алған! 

ЙӘШЕЛ 
Әллә нисәмә төрлө 
Аҫыл төҫтәр булһа ла, 
Йәшел төҫтән дә матур 
Төҫ бармы һуң донъяла?! 
Ҡарағайҙар ылыҫын 
Йәшел буяуға манған, 
Шыршылар ҙа үҙенә 
Минең төҫөмдө алған! 

ҠАРА 
Әллә нисәмә төрлө 
Аҫыл төҫтәр булһа ла, 
Ҡара төҫтән дә матур 
Төҫ бармы һуң донъяла?! 
Ҡарлуғас та ҡаурыйын 
Ҡара буяуға манған, 
Хатта ер ҙә үҙенә 
Минең төҫөмдө алған! 

АҠ 
Әллә нисәмә төрлө 
Аҫыл төҫтәр булһа ла, 
Ап-аҡ төҫтән дә матур 
Төҫ бармы һуң донъяла?! 
Ҡайындар ҙа туҙҙарын 
Ап-аҡ буяуға манған, 
Аҡҡоштар ҙа үҙенә 
Минең төҫөмдө алған! 
(А.Игебаев)



“Төҫтәр” темаһына ҡараған лексика менән танышабыҙ 
Төҫ - цвет 
Аҡ - белый 
Ҡыҙыл – красный 
Ҡуйы ҡыҙыл - бордовый 
Ҡыҙғылт һары, әфлисун төҫлө, ҡуйы һары - оранжевый 
Һары - желтый 
Йәшел - зеленый 
Зәңгәр - синий 
Күк – голубой 
Аҡһыл күк - лазурный, светло-голубой 
Шәмәхә, көрән күк - фиолетовый 
Ал, алһыу - розовый 
Алһыу күк - лиловый 
Бурлат ҡыҙыл, бурҙат ҡыҙыл - багровый 
Фирүзә - бирюзовый 
Аҡһыл көрән - бежевый 
Ҡуңыр, көрән - бурый, коричневый 
Һоро, көл төҫлө - серый 
Көмөш - серебряный 
Алтын - золотой 
Ерән - рыжий

